
GOUVÈNÈ CUOMO PREZANTE 28YÈM PWOPOSIZYON NAN DISKOU ETA LETA 
2017 LAN: SAAB PRAL ETABLI KATYE JENERAL NÒ AMERIKEN POU DIVIZYON 

DEFANS AK SEKIRITE NAN ETA NEW YORK  
 

Saab North America, Inc. pral Envesti $55 Milyon nan New York Santral 
 

Finansman Inisyativ Revitalizasyon Rejyon Nò a Pou Kapab Sipòte Kreyasyon 
Prèske 260 Pòs Travay nan Gwo Teknoloji ak Konsèvasyon Plis Pase 450 Pòs 

Travay 

 
Gouvènè Andrew M. Cuomo te anonse jodi a ke Saab, ki se yon konpayi miltinasyonal 
ki gen pwodwi, sèvis ak solisyon ki ap mennen nan mond lan nan defans militè ak 
sekirite sivil, li pral envesti $55 milyon pou kapab relokalize katye jeneral Nò Ameriken 
pou Saab Defense and Security USA, LLC, nan Lès Syracuse, nan Konte Onondaga. 
Demenajman an, an koneksyon ak lòt aktivite ki planifye yo, li pral abouti a kreyasyon 
prèske 260 nouvo pòs travay nan gwo teknoloji, menm jan ak konsèvasyon mendèv 
lokal aktyèl Saab la ki gen plis pase 450 anplwaye nan New York Santral. 
 
“Desizyon Saab pou sitiye katye jeneral Nò Ameriken pou divizyon defans ak sekirite li 
yo nan New York Santral, li se yon prèv de opòtinite ekonomik rejyon an, epi angajman 
nou pou pote travay fiti bay Nouyòkè yo jodi a,” se sa Gouvènè Cuomo te deklare. 
“Envestisman sa pral asire ke New York rete yon lidè nan manifakti avanse, pandan ke 
n’ap sipòte pwodiksyon pwochèn jenerasyon mezi sekirite yo nan New York Santral. 
Nou pral kontinye fè envestisman estratejik pou kapab kreye pòs travay ki byen peye, 
pwomouvwa opòtinite ekonomik yo, epi ranfòse ekonomi rejyonal yo pou jenerasyon 
k’ap vini yo.” 
 
Plan Saab pou elaji katye jeneral Defans ak Sekirite Etazini (Defense and Security 
USA) Nò Ameriken li yo an liy anpil ak plan Inisyativ Revitalizasyon Rejyon Nò (Upstate 
Revitalization Initiative, URI) “Leve CNY” (“CNY Rising”) lan, ki idantifye yon atansyon 
sou presizyon deteksyon kòm yon domèn majè nan kwasans potansyèl fiti nan New 
York Santral. 
 
Saab Ap Elaji nan New York Santral 
Saab Defense and Security USA bay solisyon ak teknoloji yo ki santral nan sekirite 



enteryè ak defans Etazini. Yon filyal nan Saab Group, divizyon an devlope, modifye epi 
bay pòtfèy Saab pou kliyan ki baze Etazini yo. Saab jere aktyèlman de (2) etablisman 
nan New York Santral, nan DeWitt ak Lès Syracuse. Pwojè sa pral etabli etablisman 
Lès Syracuse lan kòm nouvo katye jeneral Nò Ameriken an pou Saab Defense and 
Security USA, pandan l’ap ede tou pou devlope Saab Sensis Corporation. An plis, 
konpayi an pral lanse yon pwogram transfè teknoloji nan etablisman DeWitt lan ki pral 
pèmèt Saab Defense and Security USA pou kapab devlope nouvo pwodwi ki optimize 
yo pou gouvènman nan peyi Etazini ak kliyan endistri yo. 
 
Envestisman konsiderab Saab, kreyasyon travay ak retansyon nan New York li sipòte 
pa yon ansanm rekonpans ki vize pou ankouraje jefò Saab yo pou estimile kwasans 
endistriyèl nan New York Santral. Empire State Development pral bay rekonpas ki baze 
sou pèfòmans jiska $30 milyon, ki enkli $20 milyon nan kredi enpo Pwogram Travay 
Eksèlsyò (Excelsior Jobs Program) ak yon sibvansyon URI $10 milyon. Atravè filyal li 
yo, Saab North America, Inc. pral envesti anviwon $55 milyon pandan peryòd akò a, ki 
pral enkli transfè teknoloji, renovasyon batiman yo, enstalasyon machinri ak ekipman, 
ak enstalasyon mèb, materyèl ak ekipman yo. Kòm yon rezilta, Saab pral kreye 258 
nouvo pòs travay nan filyal li yo – Saab Defense and Security USA ak Saab Sensis 
Corporation – pandan l’ap kenbe mendèv 456 anplwaye aktyèl Rejyon Nò New York li 
yo.  
 
Erik Smith, ki se Prezidan ak CEO Saab Defense and Security USA, te deklare, 
“Nou ekstrèmman kontan pou vanse ak pwochèn etap sa nan devlopman ak kwasans 
Saab nan peyi Etazini, epi plis ankò pou kapab fè sa an patenarya ak Eta New York. 
Ansanm nou pral pote nouvèl inovasyon teknoloji yo ak kwasans travay ki ap vini apre 
sa nan rejyon Syracuse ak New York Santral.” 
 
Howard Zemsky, ki se Prezidan, CEO & Komisè Empire State Development, te 
deklare, “Angajman konsiderab Saab lan nan New York Santral li se yon bòn nouvèl 
pou ekonomi lokal la, pliske li ranfòse pi plis gwoup endistri gwo teknoloji ki ap devlope 
rapidman nan rejyon an. Patenarya nou ak Saab lan li pral kreye dè santèn nouvo pòs 
travay ki byen peye epi jenere opòtinite ekonomik yo – se yon pwojè gayan-gayan pou 
Rejyon Nò New York lan.” 
 
Robert Simpson, Prezidan ak CEO Centerstate CEO, ak Dr. Danielle Laraque-
Arena, ki se Prezidant SUNY Upstate Medical University, ki se Ko-Prezidan 
Konsèy Devlopman Ekonomik Rejyonal New York Santral (Central New York 
Regional Economic Development Council) te deklare, “Envestisman sa kontinye 
ajoute sou fòs aktyèl rejyon yo nan endistri ayewospasyal ak presizyon deteksyon yo, 
epi li an liy ak envestisman yo ke Gouvènè Cuomo te fè nan plan Leve CNY la. 
Desizyon Saab la pou pote katye jeneral Nò Ameriken li yo nan New York Santral, elaji 
operasyon yo, epi relokalize travay, li se plis validasyon ke rejyon an ap vin tounen yon 
lidè global pou endistri gwo teknoloji sa. Ansanm ak envestisman yo ki te anonse anvan 
sa nan sistèm ayeryen otomatik yo, New York Santral an pozisyon pou kapab atire 
nouvo kwasans epi atire plis envestisman ki soti nan konpayi yo nan sektè sa.” 
 



Ak divès lokalite ki atravè peyi Etazini ak Kanada, Saab North America bay yon pakèt 
seri pwodwi defans ak sekirite enteryè yo, sèvis ak solisyon yo bay kliyan Nò Ameriken 
yo. Saab North America se yon filyal ki posede totalman pa Saab Group, ki gen 
operasyon ak anplwaye ki sou tout kontinan ki nan mond lan. Saab Defense and 
Security USA LLC, yon filyal nan Saab North America, li founi sistèm ak teknoloji 
avanse yo bay fòs ame nan peyi Etazini ak lòt ajans gouvènmantal yo. Konpayi defans 
lan, ki pral kounye a gen katye jeneral li nan Syracuse, li gen inite biznis ak anplwaye 
lokal nan kat eta ak Washington, DC. 

